
Ф А Р М О Н И

ПРЕЗИДЕНТИ ЉУМЊУРИИ ТОЉИКИСТОН 

У К А З 

ПРЕЗИДЕНТА РЕСПУБЛИКИ ТАДЖИКИСТАН

Оид ба Низомнома дар бораи тартиби гузаронидани озмун 
барои ишѓоли мансабњои холии маъмурии хизмати давлатї
Мутобиќи моддаи 18 Ќонуни Љумњурии Тољикистон «Дар бораи  хизмати  давлатї» ва моддаи 51 Ќонуни Љумњурии Тољикистон «Дар бораи санадњои меъёрии њуќуќї» бо маќсади ташкили низоми устувори интихобу љобаљогузории кадрњои хизмати давлатї,   ф а р м о н  м е д и њ а м:
1. Низомнома дар бораи тартиби гузаронидани озмун барои ишѓоли мансабњои холии маъмурии хизмати давлатї тасдиќ карда шавад (замима мегардад). 

2. Вазорату идорањо, маќомоти иљроияи мањаллии њокимияти давлатї ва маќомоти худидоракунии шањрак ва дењот татбиќи Низомномаи мазкурро таъмин намоянд. 

3. Фармони Президенти Љумњурии Тољикистон аз 20 майи соли 2009, №659 «Дар бораи тасдиќи Низомномаи тартиби гузаронидани озмун барои ишѓоли мансабњои холии маъмурии хизмати давлатї» аз эътибор соќит дониста шавад.
   Президенти 

Љумњурии Тољикистон 




Эмомалї Рањмон


ш. Душанбе

10 марти соли 2016


    №647





 Бо фармони Президенти

 Љумњурии Тољикистон

 аз «10» марти  соли 2016,
   №647 тасдиќ шудааст  

НИЗОМНОМА 
дар бораи тартиби гузаронидани озмун барои ишѓоли 
мансабњои холии маъмурии хизмати давлатї

I. МУЌАРРАРОТИ УМУМЇ
1. Низомнома дар бораи тартиби гузаронидани озмун барои ишѓоли мансабњои холии маъмурии хизмати давлатї (минбаъд - Низомнома) бо маќсади татбиќи моддаи 18 Ќонуни Љумњурии Тољикистон «Дар бораи хизмати давлатї» тањия гардида, ќоидањои гузаронидани озмун барои ишѓоли мансабњои холии маъмурии хизмати давлатиро танзим менамояд.

2. Озмун барои ишѓоли мансабњои холии маъмурии хизмати давлатї (минбаъд - озмун) љињати таъмини баробарњуќуќии шањрвандони Љумњурии Тољикистон (минбаъд - шањрвандон), хизматчиёни давлатии маъмурї, интихоб ва љобаљогузории кадрњои баландихтисос ва салоњиятнок дар хизмати давлатї, инчунин таъмини болоравии касбии хизматчиёни давлатї гузаронида мешавад. 
3. Дар озмун довталабоне њуќуќи иштирок карданро доранд, ки ба талаботи тахассусии мансаби холии маъмурии хизмати давлатї ва Низомномаи мазкур мувофиќат мекунанд.
4. Таъини хизматчиёни давлатии маъмурї ба мансабњои маъмурии хизмати давлатї дар њолатњои зерин бе озмун бо риояи талаботи тахассусї сурат мегирад:
- њангоми бо амру фармонњо ва розигии Президенти Љумњурии Тољикистон, фармоишу ќарорњои Њукумати Љумњурии Тољикистон ба мансабњои давлатии хизмати давлатї таъин гардидан;

- барои мансабњое, ки таъин ба онњо тибќи ќонунгузории Љумњурии Тољикистон хусусияти дуљониба дорад (таъин бо гирифтани розигии хаттї);
-  барои мансабњои интихобї;

- њангоми таъин намудан дар асоси тавсияи комиссияи аттестатсионї; 
- њангоми таъин намудан аз њисоби шахсоне, ки ба захираи кадрњои маќомоти давлатї барои ишѓоли мансаби баландтар дохил карда шудаанд;

- њангоми бо розигии хаттии хизматчии давлатї гузаронидан аз як мансаб ба мансаби дигари холии баробар ва ё ба мансаби категорияи пасттар дар њамон маќомоти давлатї;

- дар њолатњое, ки мансаби ишѓолнамуда ё мансаби ба он баробар тибќи санадњои меъёрии њуќуќии Љумњурии Тољикистон нигоњ дошта мешавад;
- њангоми барќарор намудан ба мансаб;

- њангоми барњам додан, азнавташкилдињї ё таљдиди маќоми давлатї бо розигии хаттии хизматчии давлатї таъин намудан ба мансабњои баробар ё ба мансаби категорияи пасттар дар маќоми давлатии азнавташкилёфта ё дигар маќомоти давлатї;
- бинобар ихтисори шумора ё воњидњои корї, њангоми бо розигии хаттии  хизматчии давлатї таъин намудан ба мансабњои баробар ё ба мансаби категорияи пасттар дар њамон маќоми давлатї ё дигар маќомоти давлатї;

- њангоми љойивазкунї (ротатсия) мувофиќи тартиби муќарраргардида бо риояи талаботи тахассусї дар њамон маќомоти давлатї ё дар дигар маќомоти давлатї;

- дар маќомоти давлатии навтаъсис танњо ба мансабњои роњбарони сохторњои кадрї ва молиявї;
- њангоми маротибаи аввал таъин намудани шањрвандоне, ки тибќи квотањои давлатї ва (ё) роњхати маќомоти давлатї муассисањои олии таълимиро хатм кардаанд. 

5. Мансабњои холии маъмурии хизмати давлатї (минбаъд - мансабњои холї) мансабњои маъмурии хизмати давлатие (ба ѓайр аз мансабњои маъмурии категорияи олї) эътироф карда мешаванд, ки дар Фењристи мансабњои давлатии Љумњурии Тољикистон пешбинї гардида, холї мебошанд.
6. Озмун дар сурати мављуд будани мансабњои холї бо ќарори (фармоиши, амри) роњбари маќоми давлатї эълон карда мешавад. 

7. Дар њолатњои зарурї озмун барои ишѓоли мансабњои холии маќомоти давлатї бо дастури Президенти Љумњурии Тољикистон ва Њукумати Љумњурии Тољикистон эълон карда мешавад, ки он низ тибќи талаботи Низомномаи мазкур гузаронида мешавад.
8. Гузаронидани озмун дар дигар шаклњои пешбининакардаи санадњои меъёрии њуќуќии Љумњурии Тољикистон манъ мебошад.

9. Монеъ шудан ба иштироки шањрвандон ва хизматчиёни давлатї дар озмун аз тарафи шахсони мансабдор ва дигар шахсони барои гузаронидани озмун мутасаддї манъ аст. 
10. Принсипњои асосии гузаронидани озмун инњо мебошанд:

- воќеъбинона, шаффоф ва холисона гузаронидани озмун ва бањогузорї ба довталабон;

- таъмини баробарњуќуќии довталабон  њангоми гузаронидани озмун;

- риояи санадњои меъёрии њуќуќии дахлдори Љумњурии Тољикистон њангоми гузаронидани озмун.
11. Озмун аз даврањои зерин иборат аст:

- таъсиси комиссияи озмуни маќоми давлатї;

- тањия ва нашри эълон дар бораи гузаронидани озмун дар воситањои ахбори омма, сомонаи маќоми ваколатдори соњаи хизмати давлатї ва сомонаи маќомоти дахлдори давлатї;

- шинос намудани довталабон бо дастурамали мансабии мансаби холии ба озмун пешнињодкардашуда ва номгўи саволњои озмун (аз тарафи сохтори кадрии маќомоти давлатї);

- ќабули ариза ва њуљљатњои довталабон;

- тањияи рўйхати умумии довталабоне, ки њуљљат супоридаанд;
- баррасии њуљљатњои довталабон барои муайян намудани мувофиќати онњо ба талаботи тахассусї ва тартиб додани рўйхати  кўтоњи довталабоне, ки ба сўњбат иљозат дода мешаванд;
- гузаронидани сўњбат бо довталабон, бањогузорї ва љамъбасти натиљаи озмун;

- баррасии такрории њуљљатњои довталабон барои муайян намудани мувофиќати онњо ба талаботи тахассусї ва (ё) гузаронидани озмуни такрорї дар њолатњое, ки Низомномаи мазкур пешбинї намудааст;

 - татбиќи ќарори комиссияи озмун.

12. Баррасии њуљљатњои пешнињодшуда ва сўҳбат бо довталабон бо тартиби пешбининамудаи Низомномаи мазкур анљом дода мешавад.
13. Харољот вобаста ба иштироки довталаб дар озмун (омаду рафт ба (аз) мањалли гузаронидани озмун, иљораи љойи истиќомат) аз њисоби довталаб пардохт карда мешавад.
2. ТАРТИБИ ТАШКИЛ ВА ФАЪОЛИЯТИ КОМИССИЯИ ОЗМУН
14. Комиссияи озмун барои ишѓоли мансабњои холии маќоми давлатї (минбаъд - комиссияи озмун) бо ќарори (фармоиши, амри) роњбари маќоми давлатї, ки њуќуќи таъин ба мансабњои холиро дорад, дар њайати раис, котиб ва аъзои комиссияи озмун, иборат аз 5 то 9 нафар таъсис дода шуда, ба таври доимї амал менамояд. Роњбари маќоми давлатї њангоми зарурат метавонад бо ќарори (фармоиши, амри) худ ба њайати комиссияи озмун таѓйирот ворид намояд.

15. Њангоми бо дастури Президенти Љумњурии Тољикистон ё Њукумати Љумњурии Тољикистон эълон намудани озмун, комиссияи озмун низ мумкин аст аз тарафи онњо таъсис дода шавад.
16. Ба њайати комиссияи озмун аз рўи мансаб роњбари маќоми давлатї (ё муовини ў), намояндагони воњидњои сохтории кадрї, њуќуќї, иттифоќи касаба, дигар кормандони таљрибадори маќоми давлатї, њамчунин бо мувофиќа намояндагони ташкилотњои илмї ё муассисањои тањсилоти касбии соњавї, маќоми ваколатдори соњаи хизмати давлатї ворид карда мешаванд. Ба комиссияи озмун роњбари маќоми давлатї (ё муовини ў) раисї менамояд. Дар кори комиссияи озмун роњбари воњиди сохтории маќоми давлатї, ки ба он корманд ќабул карда мешавад, њуќуќ дорад бо овози машваратї иштирок намояд.

17. Ба њайати комиссияи озмуни маќомоти иљроияи мањаллии њокимияти давлатї вобаста ба озмуни мансабњои холии маъмурии хизмати давлатии сохторњои маќомоти давлатии аз буљети мањаллї маблаѓгузоришаванда ва маќомоти худидоракунии шањраку дењот намояндагони њамин маќомот дохил карда шуда, онњо танњо њангоми 
сўњбат бо довталабони мансабњои холии маъмурии хизмати давлатии маќомоти худ њуќуќи иштирок карданро доранд. 
18. Фаъолияти комиссияи озмун дар шакли љаласа сурат мегирад. Љаласаи комиссияи озмун њамон ваќт босалоњият њисобида мешавад, ки дар кори он аз се ду њиссаи њайати комиссияи озмун иштирок дошта бошанд. 

19. Иштироки намояндаи маќоми марказии ваколатдори соњаи хизмати давлатї дар рафти гузаронидани сўњбат бо довталабон барои ишѓоли мансабњои холї дар тамоми њудуди Љумњурии Тољикистон ё иштироки намояндаи сохторњои мањаллии он дар рафти гузаронидани сўњбат бо довталабон барои ишѓоли мансабњои холї дар њудуди дахлдор њатмї мебошад. Намояндаи маќоми ваколатдор њуќуќи овоз доданро дорад. Дар бораи гузаронидани сўњбат бо довталабон маќоми ваколатдор ва сохтори дахлдори мањаллии он на дертар аз 3 рўзи корї пеш аз гузаронидани сўњбат ба таври хаттї хабардор карда мешаванд.

20. Агар довталаб ба мансаби холии ба озмун пешнињодшуда узви комиссияи озмун  бошад, њангоми гузаронидани озмуни ин мансаби холї ў аз њайати комиссияи озмун хориљ мегардад, ки њолати мазкур дар протоколи баррасии њуљљатњо нишон дода мешавад.
21. Комиссияи озмун вазифањои зеринро иљро менамояд:

- муайян намудани ваќт ва мањалли баррасии њуљљатњо ва гузаронидани сўњбат бо довталабон;

 - баррасии њуљљатњои довталабон дар ваќт ва мањалли муќарраргардида љињати муайян намудани мувофиќати онњо ба талаботи тахассусї,  тартиб додани рўйхати кўтоњи довталабон, ки ба сўњбат иљозат дода шудаанд; 

- муайян намудани зарурат ва гузаронидани кори хаттї ё санљиши тестї бо довталабон;

- гузаронидани сўњбат бо довталабон дар ваќт ва мањалли муќарраргардида;

- љамъбасти натиљаи озмун ва пешнињоди он барои баррасї ба роњбари маќоми давлатї;

- гузаронидани озмуни такрорї (дар њолатњои пешбининамудаи Низомномаи мазкур).

22. Барои тартиб додани њуљљатњо ва санадњои комиссияи озмун, даъвату гусели довталабон гурўњи мусоидат дар њайати ёрдамчии (ёрдамчиёни) маъмурии комиссияи озмун ташкил карда мешавад. Њайати гурўњи мусоидат њуќуќи овоз доданро надорад.  
         23. Њамоњангсозии фаъолияти маќомоти давлатї оид ба гузаронидани озмун, мусоидат ва назорати кори комиссияњои озмун аз тарафи маќоми ваколатдори соњаи хизмати давлатї ва сохторњои дахлдори мањаллии он анљом дода мешавад.

3. ЭЪЛОН ДАР БОРАИ ГУЗАРОНИДАНИ ОЗМУН 
24. Тањияи эълон дар бораи гузаронидани озмун, нашри эълон дар воситањои ахбори омма, љой додани он дар сомонаи маќоми ваколатдори соњаи хизмати давлатї ва сомонаи маќомоти дахлдори давлатї аз тарафи воњиди сохтории кадрии маќомоти давлатї анљом дода мешавад. 
25. Эълон дар бораи гузаронидани озмун маълумоти зеринро дар бар мегирад:

- номи маќоми давлатї;  

- номи мансабњои холї бо нишон додани андозаи музди мењнат;

- талаботи асосї нисбат ба довталабон, ки дар асоси талаботи тахассусї муайян карда мешаванд;

- мўњлати ќабули њуљљатњо (дар мўњлати 21 рўз аз рўзи нашри якуми эълон дар бораи гузаронидани озмун);

- нишон додани мањалли љойгиршавї, суроѓа, нишонии сомона, суроѓаи электронї, раќами телефон ва факси маќоми давлатї (бо маќсади гирифтани маълумоти иловагї);

- дигар иттилооти иловагї, ки ба санадњои меъёрии њуќуќї мухолиф нест.
26. Њангоми дар сомонаи маќоми давлатї љой додани эълон дар бораи гузаронидани озмун ба ѓайр аз маълумоти дар банди 25 Низомномаи мазкур нишон додашуда боз дастурамалњои мансабии мансабњои холии ба озмун пешнињодгардида ва номгўи саволњои озмун  љой дода мешаванд. 

4. ЌАБУЛ, БАРРАСИИ ЊУЉЉАТЊО ВА СЎЊБАТ БО ДОВТАЛАБОН
27. Довталабон барои иштирок дар озмун њуљљатњои зеринро шахсан ва ё тариќи электронї пешнињод менамоянд:
- ариза ба унвони роњбари маќоми давлатї бо  шакли дар замимаи 1 пешбинигардида;

- вараќаи шахсии бањисобгирии кадрњо (бо 2 дона акси андозаи 4х6);

- тарљумаи њол;
- нусхаи њуљљатњо дар бораи тањсилот;

- нусхаи дафтарчаи мењнатї (ба ѓайр аз њолатњое, ки шахс собиќаи мењнатї надорад);

- маълумотнома оид ба вазъи саломатї дар шакли 086 УЕ;

- нусхаи гувоњномаи раќами мушаххаси андозсупоранда;

- маълумот дар бораи даромад ва вазъи молу мулк;

- нусхаи шиноснома;
- нусхаи билети њарбї (барои шахсоне, ки хизмати њарбиро адо намудаанд).

28. Довталабон метавонанд оид ба таљрибаи кор ва сатњи касбии худ маълумоти иловагї (нусхаи њуљљатњо дар бораи дараља ва унвони илмї, такмили ихтисос, номгўи корњои илмї, тавсифномањо, тавсияњо) пешнињод намоянд.
29. Ариза ва њуљљатњо аз тарафи довталабон бояд дар мўњлати муќарраргардида пешнињод карда шаванд.

30. Воњиди сохтории кадрии маќомоти давлатї рўйхати умумии довталабонро тањия карда, онро бо ариза ва њуљљатњои пешнињодшуда ба роњбари маќоми давлатї манзур менамояд. Роњбари маќоми давлатї рўйхати умумии довталабон, ариза ва њуљљатњои онњоро барои баррасї ба комиссияи озмун ирсол мекунад. 
31. Комиссияи озмун баъди анљоми ќабули њуљљатњо дар давоми 7 рўзи корї њуљљатњои пешнињодшударо баррасї намуда, мувофиќати довталабонро ба талаботи тахассусї нисбат ба мансабњои холї муайян карда, дар бораи ба сўњбат иљозат додан ё надодани онњо, меъёри холи гузариши довталабон, ваќт ва мањалли баргузории сўњбат бо довталабон (на дертар аз 3 рўзи корї баъди баррасии њуљљатњо) ќарор ќабул намуда, аз ин хусус довталабони ба озмун иљозат додашударо хабардор менамояд. Довталабони ба сўњбат иљозат доданашуда низ дар њамин мўњлат огоњ карда мешаванд.
32. Ќарори комиссияи озмун дар бораи баррасии њуљљатњо дар шакли протокол тањия карда шуда, аз љониби раиси комиссия, аъзо ва котиби комиссияи озмун имзо карда мешавад. Ба протокол дар бораи баррасии њуљљатњо рўйхати кўтоњи довталабони ба суњбат иљозат додашуда замима мегардад. 
33. Дар њолати бо сабаби узрнок таѓйир ёфтани санаи гузаронидани сўњбат бо довталабон (минбаъд – сўњбат), бо ќарори роњбари маќоми давлатї сўњбат ба ваќти дигар гузаронида шуда, дар ин хусус маќоми ваколатдори соњаи хизмати давлатї, аъзои комиссияи озмун ва довталабон огоњонида мешаванд.
34. Сўњбат бо довталабон дар ваќт ва мањалли муќарраргардида гузаронида мешавад. 

35. Њангоми ба тариќи электронї пешнињод кардани њуљљатњо барои иштирок дар озмун довталаб дар сўњбат њуљљатњои аслиро пешнињод менамояд.
36. Барои муайян кардани сатњи дониш ва омодагии касбии довталабон мумкин аст аз санљиши пешакї (навиштани кори хаттї, санљиши тестї) (минбаъд – санљиши пешакї) истифода карда шавад. Дар чунин њолатњо довталабон ба санљиши инфиродї ё гурўњї пеш аз сўњбат фаро гирифта, барои гузаронидани санљиши пешакї мутахассисон љалб карда мешаванд. Ваќт, мањалли баргузории санљиши пешакї ва меъёри холи (бањои) гузариш аз санљиши пешакї бо ќарори комиссияи озмун њангоми баррасии њуљљатњо муайян карда мешавад. Дар сурати доир шудани санљиш ва ба даст наовардани холи (бањои) гузариш довталабон ба сўњбат иљозат дода намешаванд ва дар ин хусус комиссияи озмун дар шакли протокол ќарор ќабул менамояд. 
37. Сўњбат бо њар як довталаб алоњида гузаронида мешавад. Дар рафти суњбат сатњи дониш, омодагии касбї, донистани забони давлатї ва хориљї, кор бо технологияи муосири электронї ва дигар нишондодњои дар вараќаи бањодињии сатњи дониш ва тайёрии касбии довталаб пешбинигардида (замимаи 2) муайян карда мешавад. Меъёри бањодињї аз 1 то 5 хол муќаррар гардида, барои нишондоди сатњи донишњои касбї ва ќобилияти ояндабинї меъёри аз 1 то 10 хол пешбинї карда мешавад.  
38. Рафти сўњбат бо довталабон ва ќарори комиссияи озмун дар шакли протокол бо сабти мухтасари саволу љавоб ба расмият дароварда шуда, он аз тарафи раис, аъзо, намояндаи маќоми ваколатдори соњаи хизмати давлатї ва котиби комиссияи озмун имзо карда мешавад. Дар рафти сўњбат мумкин аст аз таљњизоти техникии сабт истифода карда шавад. Дар хусуси истифодаи таљњизоти техникии сабт дар протоколи љаласаи љамъбастии комиссияи озмун ќайд гардида, довталаб дар ин хусус огоњ карда шуда, сабтњо ба протокол бо имзои довталаб замима карда мешаванд.
39. Љаласаи љамъбастии комиссияи озмун баъди анљоми сўњбат бо довталабон баргузор гардида, номзадњо барои ишѓоли мансабњои холї тавсия дода мешаванд. Ќарори комиссияи озмун дар ѓоибии довталаб ќабул карда мешавад. Довталаб дар њолати ба даст овардани бањои баландтари холи гузариши муќарраршуда аз озмун гузашта њисобида мешавад. Њангоми баробар будани холи гузариши довталабон ба мансаби холии дахлдор довталаби аз озмун гузашта бо пешнињоди раиси комиссияи озмун муайян карда мешавад. Комиссияи озмун њуќуќ дорад довталабро тибќи натиљањои сўњбат ба мансаби холии категорияи пасттари њамин маќоми давлатї бо риояи талаботи тахассусї тавсия намояд.

40. Ќарори комиссияи озмун барои татбиќ ба роњбари маќоми давлатї пешнињод карда мешавад ва он љињати таъин ба  мансабњои холї  асос мегардад.

41. Дар сурати ба сўњбат њозир нашудани довталаб, ў аз озмун нагузашта њисобида мешавад.

42. Агар дар озмун номзадњо барои ишѓоли мансабњои холї муайян нагарданд, тибќи муќаррароти Низомномаи мазкур аз нав озмун эълон карда мешавад.
43. Довталаб на дертар аз 5 рўзи кории баъди љамъбасти озмун бо тариќи хаттї, почтаи электронї ва телефон аз натиљаи сўњбат хабардор карда мешавад.

44. Њуљљатњои пешнињоднамудаи довталабоне, ки ба сўњбат иљозат дода нашудаанд ё аз озмун нагузаштаанд, дар асоси мурољиати довталаб бо гирифтани забонхат баргардонида мешаванд. Ин њуљљатњо мумкин аст дар давоми 3 соли баъди љамъбасти озмун дар воњиди сохтории кадрии маќоми давлатї нигоњ дошта шаванд. 

5. ТАЪИНИ ДОВТАЛАБ БА МАНСАБИ ХОЛЇ
45. Роњбари маќоми давлатї дар асоси ќарори комиссияи озмун довталаби барои ишѓоли мансабњои холї тавсияшударо дар муњлати на дертар аз 5 рўзи корї ба мансаб таъин менамояд. Дар ваќти таъин ба мансаби маъмурии хизмати давлатї бояд талаботи ќонунгузории Љумњурии Тољикистон дар бораи ќабул ба хизмати давлатї риоя карда шавад.
46. Ошкор намудани маълумоти нодурусти пешнињоднамудаи довталаб, ки боиси тавсияи мусбии комиссияи озмун гардидааст, барои рад намудани таъини довталаб ба  мансаби холї асос мегардад.

47. Дар сурати њозир нагардидани довталаб њангоми таъин ё аз таъин ба мансаб даст кашидани довталаб, мансаб холї дониста шуда, аз нав озмун эълон карда  мешавад.

48. Роњбари маќоми давлатї њуќуќ дорад ќарори комиссияи озмунро дар бораи ба мансаби холї таъин намудани довталаб бо далелњои асоснок рад ё гузаронидани озмуни такрориро таъин намояд.

49. Маќоми давлатї ўњдадор аст на дертар аз 10 рўзи кории баъди љамъбасти озмун оид ба натиљаи озмун ба маќоми ваколатдори соњаи хизмати давлатї бо шакли дар замимаи 3 пешбинишуда маълумот пешнињод намояд.

6. МУЌАРРАРОТИ ХОТИМАВЇ
50. Њангоми гузаронидани озмун роњбари маќоми давлатї, кормандони воњиди сохтории кадрии маќоми давлатї, аъзои комиссияи озмун, гурўњи мусоидат ва довталабон ўњдадоранд талаботи санадњои меъёрии њуќуќии Љумњурии Тољикистон ва Низомномаи мазкурро риоя намоянд.

51. Њуљљатњои тартибдодаи комиссияи озмун дорои нишонаи «Барои истифодаи хизматї» мебошанд. Довталаб њуќуќ дорад бо њуљљатњои комиссияи озмун дар ќисме, ки ба ў дахл доранд, шинос шавад.

52. Довталаб њуќуќ дорад аз ќарори комиссияи озмун ё роњбари маќоми давлатї ба маќоми ваколатдори соњаи хизмати давлатї ё суд шикоят намуда, бекор кардани ќарор дар бораи рад намудани ба мансаби холї таъин намудан ва ё  гузаронидани озмуни такрориро талаб кунад.
53. Маќоми ваколатдори соњаи хизмати давлатї шикояти довталабро нисбати ќарори комиссияи озмун ва (ё) роњбари маќоми давлатї баррасї намуда:

- дар сурати ошкор шудани њолати риоя нагардидани талаботи Низомномаи мазкур ба роњбари маќоми давлатї дар бораи бекор кардани ќарори ќабулшуда пешнињод манзур менамояд;

- дар сурати тасдиќ нагардидани далелњои шикоят ба маќомоти давлатї ва довталаб хаттї хабар медињад.

54. Роњбари маќоми давлатї ё бо супориши ў комиссияи озмун пешнињоди маќоми ваколатдори соњаи хизмати давлатиро дар давоми на дертар аз 10 рўзи корї баррасї менамоянд. Роњбари маќоми давлатї ё комиссияи озмун метавонанд ќарори пештар ќабулшудаи худро бекор ва ќарори нав (дар бораи таъин ба мансаб ё гузаронидани озмуни такрорї) ќабул кунанд ё пешнињоди маќоми ваколатдори соњаи хизмати давлатиро бо далелњои асоснок рад намоянд.
55. Бекор кардани ќарори ќаблан ќабулшуда аз тарафи комиссияи озмун барои бекор  кардани ќарори роњбари маќоми давлатї ва ќабули ќарори нав (дар бораи таъин ба мансаб ё гузаронидани озмуни такрорї) асос мегардад.

56. Агар аз тарафи комиссияи озмун ва роњбари маќоми давлатї ќарорњои ќаблан ќабулшуда бекор карда нашаванд, маќоми ваколатдори соњаи хизмати давлатї ва довталаб њуќуќ доранд ба суд мурољиат намоянд. 
57. Озмуни такрорї бе эълон кардани озмун тибќи муќаррароти Низомномаи мазкур на дертар аз 5 рўзи кории баъди бекор кардани ќарори комиссияи озмун бо иштироки намояндаи маќоми ваколатдори соњаи хизмати давлатї, роњбари маќоми давлатї, њайати комиссияи озмун ё њайати нави комиссияи озмун бо довталабони дахлдор гузаронида мешавад.

58. Ќарори ќабулкардаи комиссияи озмун аз натиљаи озмуни такрорї барои ќабули ќарори дахлдори роњбари маќоми давлатї асос мегардад. Роњбари маќоми давлатї аз рўи ќарори нави комиссияи озмун дар мўњлати на дертар аз 5 рўзи корї ќарори дахлдор ќабул карда, дар ин бора маќоми ваколатдори соњаи хизмати давлатї ва довталабро хабардор менамояд.

Замимаи 1

ба Низомнома дар бораи тартиби   гузаронидани озмун барои ишѓоли мансабњои холии маъмурии хизмати давлатї 
         Ба унвони роњбари                            

            маќоми давлатї

_________________________

        Аз номи довталаб

_________________________

        (насаб, ном, номи падар)

_________________________

       (суроѓаи љойи истиќомат)
А Р И З А


Хоњиш менамоям, ки ба ман барои иштирок намудан дар озмун барои ишѓоли  мансаби холии ______________________________________

                                                                                           (номи мансаби холї)

__________________________________________________________________ (номи маќоми давлатї) 

__________________________________________________________________

иљозат дода шавад.

Ба ариза њуљљатњои зерин замима мегарданд:
__________________________________________________________________________________________________________________________________________________________________________________________________________________________________________________________________________________________________________________________________________
Барои мављуд набудани мамониатњои муќаррарнамудаи Ќонуни Љумњурии Тољикистон «Дар бораи хизмати давлатї», Ќонуни Љумњурии Тољикистон «Дар бораи мубориза бар зидди коррупсия» ва дигар санадњои меъёрии њуќуќии Љумњурии Тољикистон дар бораи ќабул ба мансаби давлатї, аслї будани њуљљатњои пешнињодшуда ва дурустии маълумоти онњо масъул  мебошам.

Барои санљиши њуљљатњои пешнињоднамудаам розї мебошам.                                                         ___________                                          __________________________

  (имзо)                                                               (насаб, ном, номи падар)

«___» _____________ соли 20___              

      (санаи пешнињоди ариза)

                                                                                                                                       Замимаи 2

ба Низомнома дар бораи тартиби   гузаронидани озмун барои ишѓоли мансабњои холии маъмурии хизмати давлатї 
Вараќаи 
бањодињии сатњи дониш ва тайёрии касбии довталаб дар   ________________________________________ 

                                                                                                                     ( номи маќоми давлатї)

	Р/т


	Насаб, ном, номи падари 

довталаб
	 Мансаби ба озмун 

пешнињодшуда
	Сатњи дониши њуќуќии довталаб, донистани Конститутсия, ќонунњо ва дигар санадњои  меъёрии њуќуќии ба мансаби ишѓолшаванда алоќаманд
	Сатњи 

донишњои касбї ва ќобилияти ояндабинї 
	Донистани забони давлатї, таърих, фарњанг ва муќаддасоти миллї, мањорати суханронї, ифодаи фикр 
	Донистани забони хориљї 
	Мањорати 

кор бо техноло-гияњои электронии муосир 


	Љамъи

холњо
	Эзоњ

	1
	2
	3
	4
	5
	6
	7
	8
	9
	10

	1. 
	
	
	
	
	
	
	
	
	

	2. 
	
	
	
	
	
	
	
	
	

	3. 
	
	
	
	
	
	
	
	
	

	4. 
	
	
	
	
	
	
	
	
	

	5. 
	
	
	
	
	
	
	
	
	


                                      Узви  комиссия                                   _________________                        ______________________________
                                                                                                                                                                       (имзо)                                             (насаб, ном ва номи падар)        

Замимаи 3
ба Низомнома дар бораи тартиби гузаронидани озмун барои ишѓоли мансабњои холии маъмурии хизмати давлатї 
Маълумот

оид ба баргузории озмун барои ишѓоли мансабњои холии маъмурии хизмати давлатї

дар ______________________________________________________________ аз  «___» _____________ соли 20___

                                                                                                                               (номи маќоми давлатї)                                                               (рўз, моњ, сол)

Нашри эълон ________________________________________________________________________________

                     (номгўи воситањои ахбори омма, сомонањои  маќомоти давлатї)

	Р/т


	Номгўи мансабњои 

ба озмун пешнињодшуда


	Шумораи довталабон
	Шумораи довталабоне, ки дар навиштани кори хаттї, санљиши тестї иштирок намуданд
	Шумораи довталабони 

ба суњбат иљозат дода нашуда
	Шумораи  довталабони 

ба суњбат иљозат додашуда
	Аз озмун гузаштанд
	Аз озмун нагузаштанд 
	Эзоњ

	
	
	
	
	
	
	Аз маќоми мазкур
	Дигар  довталабон
	Аз маќоми мазкур
	Дигар 

довталабон
	

	1
	2
	3
	4
	5
	6
	7
	8
	9
	10
	11

	1
	
	
	
	
	
	
	
	
	
	

	2
	
	
	
	
	
	
	
	
	
	

	3
	
	
	
	
	
	
	
	
	
	

	4
	
	
	
	
	
	
	
	
	
	

	5
	
	
	
	
	
	
	
	
	
	

	6
	
	
	
	
	
	
	
	
	
	

	Њамагї
	
	
	
	
	
	
	
	
	


Дар эзоњ сабаби ба мансаб таъин нагардидани довталабони аз озмун гузашта шарњ дода мешавад.

Роњбари сохтори кадрї                                        ___________________                       ________________________________________

                                                                                                   (имзо)                                                           (насаб, ном ва номи падар)    

                                                                                                                                                  «_____»______________________ соли 20___

                                                                                                                                                                      (санаи тартиб додан)

